🔊 ວິທິນຳໃຊ້ຢາປົວCOVID-19 ປະເພດກິນ ໃຫ້ປອດໄພ ?
 ແຈ້ງຜົນຂ້າງຄຽງ ແລະ ຮຽກຮ້ອງຜົນເສຍຫາຍ(ສອບຖາມQ&A)
[ຄໍາແນະນໍາກ່ຽວກັບການນໍາໃຊ້ຢາ Paxlovid ສໍາລັບຄົນຕິດເຊື້ອ ແລະ ຜູ້ປົກຄ້ອງ]

Q1. ເມື່ອກ່ອນທີ່ຈະກິນ Paxlovid ຄວນຈະແຈ້ງຂໍ້ມູນອັນໃດແດ່ ໃຫ້ແກ່ທ່ານໝໍ? 
A1. ① ກ່ອນຈະກິນຢາ Paxlovid, ຄວນແຈ້ງໃຫ້ແພດຫມໍ ໃນກໍລະນີທ່ານ ມີບາງພະຍາດຕິດຕົວ ດັ່ງນີ້:
☑️ມີອາການພູມແພ້
☑️ມີພະຍາດຕັບ ຫຼື ໝາກໄຂ່ຫຼັງ
☑ ຖືພາແລ້ວ ຫຼື ກຳລັງມີແຜນ ຈະເອົາລູກ 
☑️ໃຫ້ລູກທີ່ກິນນົມແມ່ຢູ່
☑️ມີພະຍາດຊ້ຳເຮື້ອອື່ນໆ
②ໃນກໍລະນີ ປະຈຸບັນ ທ່ານ ກຳລັງກິນຢາຊະນິດໃດໜຶ່ງ ຢູ່ນັ້ນ, ກະລຸນາ ແຈ້ງໃຫ້ແພດຮູ້ 
③ ໃນກໍລະນີ ທ່ານ ກຳລັງກິນຢາຄຸມກຳເນີດປະສົມປະສານນັ້ນ ກະລຸນາ ແຈ້ງໃຫ້ແພດຮູ້
ຖ້າທ່ານຢູ່ໃນຊ່ວງທີ່ມີໂອກາດຖືພາ ທ່ານຄວນໃຊ້ຢາຄຸມກຳເນີດ ຫຼື ເລືອກໃຊ້ວິທີຄຸມກຳເນີດ ດ້ວຍອຸປະກອນອື່ນໆ ທີ່ມີປະສິດຕິຜົນ 
ທ່ານ ສາມາດສອບຖາມ ຫຼື ປືກສາກັບແພດ ກ່ຽວກັບວິທີການຄຸມກຳເນີດ ທີ່ເໝາະສົມກັບຕົວທ່ານ 

Q2. ຈະກິນຢາ Paxlovid ໄດ້ແນວໃດ?
A2. Paxlovid ປະກອບດ້ວຍສ່ວນປະກອບຂອງຢາ 2 ຊະນິດ ຄື nirmatrelvir ແລະ ritonavir 
 - ຢາ nirmatrelvir ທີ່ເປັນເມັດສີບົວ 2 ເມັດ ແລະ ຢາ ritonavir ທີ່ເປັນເມັດສີຂາວ 1 ເມັດ ແມ່ນໃຫ້ກິນມື້ລະ 2ຄັ້ງ (ຕອນເຊົ້າ ແລະ ຕອນແລງ) ເປັນເວລາ 5 ມື້.
ການກິນໃນແຕ່ລະຄັ້ງ, ໃຫ້ກິນ 3 ເມັດພ້ອມກັນ ໃນເວລາດຽວກັນ.
ຖ້າທ່ານມີພະຍາດຫມາກໄຂ່ຫຼັງ, ໃຫ້ປຶກສາກັບໃນແພດຫມໍກ່ອນ
ປະລິມານການກິນ ແມ່ນສາມາດປັບໃຫ້ຫຼາຍໜ້ອຍ ໄດ້

Q3. ເວລາກິນຢາ Paxlovidນັ້ນ ມີຂໍ້ຄວນລະວັງຫຍັງບໍ?
A3. • ບໍ່ຄວນກິນຢາດ້ວຍການຍ້ຳ ຫຼື ບົດຢາ, ໃຫ້ກິນດ້ວຍການກືນລົງຢ່າງດຽວ
·ສາມາດກິນຢາ Paxlovid ໄດ້ຕາມອັດຕະຍາໄສ ໂດຍບໍ່ກ່ຽວຂ້ອງກັບວ່າ ຕ້ອງກິນກ່ອນ ຫຼື ຫຼັງອາຫານ
·ເຖິງວ່າ ທ່ານຈະຮູ້ສຶກດີຂຶ້ນແລ້ວກໍ່ຕາມ, ຢ່າຢຸດເຊົາກິນຢາ Paxlovid ໂດຍບໍ່ໄດ້ອະນຸຍາດຈາກແພດ  
 · ໃນກໍລະນີ ທ່ານ ລືມກິນຢາPaxlovid, ຖ້າເວລາ ຜ່ານໄປ ບໍ່ເກີນ 8ຊົ່ວໂມງ ແມ່ນສາມາດກິນໄດ້ ໃນເວລາທີ່ທ່ານ ຄິດອອກ ທັນທີເລີຍ 
. ຖ້າທ່ານ ລືມກິນຢາດັ່ງກ່າວ ເປັນເວລາ ຫຼາຍກວ່າ 8 ຊົ່ວໂມງ, ໃຫ້ປະຢານັ້ນ ໄວ້ກ່ອນ ແລ້ວມາກິນຢາຄັ້ງຕໍ່ໄປ ຕາມເວລາ ທີ່ກຳນົດໃຫ້
. ບໍ່ຄວນ ກິນຢາ ໃນປະລິມານ ຫຼາຍກວ່າ ທີ່ແພດກຳນົດ 2ເທົ່າ ໃນເວລາດຽວກັນ.
· ຖ້າເຈົ້າກຳລັງກິນຢາທີ່ມີສານ ritonavir ຫຼື cobicistat ເພື່ອປິ່ນປົວພະຍາດອັກເສບຕັບC ຫຼື ຕ້ານເຊື້ອໄວຣັດທຳລາຍພູມຄຸມກັນຂອງມະນຸດ (HIV), ທ່ານຄວນສືບຕໍ່ກິນຢາຕາມທີ່ແພດຫມໍສັ່ງໃຫ້ກິນ.
· 5 ວັນຕໍ່ມາ, ຖ້າທ່ານຮູ້ສຶກວ່າ ອາການຮຸ່ນແຮງຂຶ້ນ ຫຼື ບໍ່ຫາຍດີ ຕ້ອງໄດ້ໄປປຶກສາກັບແພດໝໍ

Q4. ກໍລະນີ ທ່ານ ກຳລັງ ຖືພາ ຫຼື ຢູ່ໃນໄລຍະໃຫ້ນົມລູກນັ້ນ ຄວນເຮັດແນວໃດ ?
 A4. ພວກເຮົາ ບໍ່ເຄີຍນຳໃຊ້ຢາPaxlovid ປິ່ນປົວແມ່ຍິງຖືພາ ຫຼື ແມ່ຍິງ ທີ່ຢູ່ໃນຊ່ວງໄລຍະກຳລັງໃຫ້ນົມລູກອ່ອນ
ການໃຫ້ແມ່ລູກອ່ອນ ແລະ ເດັກອ່ອນ ກິນຢາPaxlovid ແມ່ນມີຄວາມອັນຕະລາຍ ສູງກວ່າ ການບໍ່ປີ່ນປົວ
 . ສຳລັບແມ່ຍິງ ທີ່ກຳລັງຖືພາ ແມ່ນຈະໃຫ້ທາງເລືອກ ທີ່ບໍ່ມີຄວາມສ່ຽງ ໂດຍສາມາດປຶກສກັບແພດໄດ້ ກ່ຽວກັບເງື່ອນໄຂການກິນຢາ ທີ່ເໝາະສົມກັບຕົນເອງ
 ໃນໄລຍະເວລາ ທີ່ກຳລັງກິນຢາ Paxlovid ແມ່ນບໍ່ແນະນຳໃຫ້ມີການຮ່ວມເພດ ຫຼື ຖ້າຢາກຮ່ວມເພດ ຄວນໃຊ້ອຸປະກອນການຄຸມກໍາເນີດ ທີ່ມີປະສິດຕິຜົນ 
 . ກໍລະນີ ທ່ານ ຍັງຢູ່ໃນຊ່ວງກຳລັງໃຫ້ນົມລູກອ່ອນ ແມ່ນຈະໃຫ້ທາງເລືອກ ທີ່ບໍ່ມີຄວາມສ່ຽງ ໂດຍສາມາດປຶກສກັບແພດໄດ້ ກ່ຽວກັບເງື່ອນໄຂການກິນຢາ ທີ່ເໝາະສົມກັບຕົນເອງ

Q5. ຄວນເກັບຮັກສາຢາPaxlovid ໄວ້ແນວໃດ?
A5. ຄວນເກັບຮັກສາຢາ Paxlovid ໄວ້ຢູ່ບ່ອນອຸ່ນຫະພູມ ລະຫວ່າງ 15°C ຫາ 30°C.

Q6. ຖ້າຢາກຮູ້ຂໍ້ມູນເພີ່ມເຕີມກ່ຽວກັບ COVID-19 ຕ້ອງເຮັດແນວໃດ?
A6. ①  ໃຫ້ໄປສອບຖາມແພດຫມໍເດີ.
②ສາມາດ​ເຂົ້າ​ເບິ່ງ​ຂໍ້ມູນ ຢູ່ໃນເວັບ​ໄຊ້ https://www.kdca.go.krຂອງອົງການຄຸ້ມຄອງ ແລະ ຄວບຄຸມພະຍາດ(KDCA​) 

Q7. ຢາທີ່ກິນບໍ່ໝົດ ທີ່ຍັງເຫຼືອ ຄວນເຮັດແນວໃດ?
A7. ຕາມຫຼັກການແລ້ວ, ຢາກິນ ອາດຈະບໍ່ມີກໍລະນີ ເຫຼືອ, ຍົກເວັ້ນແຕ່ກໍລະນີກິນແລ້ວ ມີອາການຮ້າຍແຮງ ທີ່ຕ້ອງໄດ້ຢຸດກິນເທົ່ານັ້ນ, ສ່ວນຢາອື່ນໆ ທີ່ເປັນຢາຕ້ານເຊື້ອນັ້ນ ຖ້າເຫຼືອ ແມ່ນໃຫ້ທຳລາຍຖີ້ມ, ບໍ່ຄວນເອົາມາໃຊ້ຄືນ. 
*(ກໍລະນີ ຈຳໜ່າຍຢາຜິດກົດໝາຍ) ຈະຖືກຈໍາ​ຄຸກ​​ເຖິງ 5​ປີ​ ຫຼື​ ປັບ​ໄຫມ​ 50 ລ້ານ​ວອນ(KRW ) ລົງມາ. 
 *(ກໍລະນີຈຳໜ່າຍ ຫຼື ໂຄສະນາຂາຍຢາແບບຜິດກົດໝາຍ) ຈະຖືກຈໍາຄຸກເຖິງ1ປີ ຫຼື ປັບໃໝ 10 ລ້ານວອນ(KRW ) ລົງມາ

<ຂໍ້ມູນການນຳໃຊ້ທີ່ປອດໄພ>
Q1.ຂໍ້ຄວນລະວັງ ກ່ອນກິນຢາ Paxlovid ມີຫຍັງແດ່?
 A1. ກ່ອນຈະກິນຢາ, ກະລຸນາອ່ານຄຳແນະນຳສຳລັບຄົນເຈັບ ແລະ ຜູ້ປົກຄອງ ທີ່ໄດ້ລະບຸໃສ່(ໃນໜ້າປົກ)ທາງໜ້ານັ້ນ ໃຫ້ລະອຽດກ່ອນ
ກະລຸນາກວດເບິ່ງໃຫ້ລະອຽດວ່າ ມີຂໍ້ ທີ່ຈະຕ້ອງໄດ້ແຈ້ງໃຫ້ແພດ ຮູ້ຫຼືບໍ

Q2. ຜົນຂ້າງຄຽງ ທີ່ອາດຈະເກີດໄດ້ ຫຼັງກິນຢາ Paxlovid ມີຫຍັງແດ່?
A2. ຜົນຂ້າງຄຽງອັນດັບຕົ້ນ ທີ່ພົບເຫັນ ໃນເວລາທົດລອງຢານັ້ນ ປະກອບມີ ຄວາມຮູ້ສຶກຕໍ່ລົດຊາດ ຜິດປົກກະຕິ, ຖອກທ້ອງ, ຄວາມດັນເລືອດສູງຂື້ນ, ແລະ ເຈັບປວດກ້າມຊີ້ນ, ແຕ່ສ່ວນຫຼາຍແມ່ນອາການເບົາບາງ.

Q3. ມີຢາຊະນິດໃດ ທີ່ບໍ່ຄວນກິນຮ່ວມກັບຢາ Paxlovid?
A3. ຢາPaxlovidນີ້ ເວລາກິນຮ່ວມກັບຢາປະເພດອື່ນ, ອາດຈະມີຜົນຂ້າງຄຽງ ບາງຢ່າງໄດ້, ສະນັ້ນ ຕ້ອງໄດ້ແຈ້ງໃຫ້ແພດ ຮູ້ວ່າ ປະຈຸບັນ ທ່ານ ກຳລັງກິນຢາຊະນິດອື່ນຢູ່ບໍ
 - ໂດຍສະເພາະ ຜູ້ທີ່ກຳລັງກິນຢາ St. John's wort ທີ່ມີສ່ວນປະກອບ(ຕາມທີ່ຕິດຂັ ລາຍການຢາທົ່ວໄປ) ສຳລັບ ແກ້ຄວາມເຫງົາ, ໂສກເສົ້າ, ປວດປະຈຳເດືອນ, ກ່ອນທີ່ຈະໃຊ້ຢາ Paxlovidນີ້, ແມ່ນຕ້ອງໄດ້ປືກສາກັບແພດ ເສຍກ່ອນ. 
 * ຂໍ້ມູນຕ່າງໆ ກ່ຽວກັບຂໍ້ຫ້າມ ແລະ ປະເພດຢາ ທີ່ຫ້າມກິນຮ່ວມກັບ ຢາ Paxlovid ແມ່ນໄດ້ສະໜອງໃຫ້ແພດໝໍທີ່ກ່ຽວຂ້ອງ ຮັບຮູ້ແລ້ວ ໂດຍຜ່ານ 'ລະບົບການບໍລິການແນະນຳວິທີໃຊ້ຢາ(DUR)'.
[ເອກະສານຕິດຂັດ] ຢາທົ່ວໄປ ທີ່ມີສານ St. John’s wort
1. Noiromin Tab., ບໍລິສັດຜະລິດຢາ ຢູຢູ ຈຳກັດ
2. Minetrol Tab., ບໍລິສັດຜະລິດຢາດົງກຸກ ຈຳກັດ
3. Misieop Tab. Gold, ບໍລິສັດການຢາ ຈອງອູຊິນ ຈຳກັດ
4. Simmian Tab., ບໍລິສັດຜະລິດຢາ HLB ຈຳກັດ 
5. Everqueen Tab., ບໍລິສັດຜະລິດຢາແທກືກ ຈຳກັດ
6. S-Mi Tab., ບໍລິສັດຜະລິດຢາ Vivozon ຈຳກັດ 
7. Yes Q Tab., Theragen Etex
8. GYNO-PLUS Tab., ບໍລິສັດຜະລິດຢາຈິນຢາງ ຈຳກັດ 
9. Feramine-Q Tab., ບໍລິສັດຜະລິດຢາດົງກຸກ ຈຳກັດ
10. Hyperin Tab., ບໍລິສັດຜະລິດຢາດົງຊອງ ຈຳກັດ
11. Myeongwon Tab., ບໍລິສັດການຢາຮັກກຸກ ຈຳກັດ
12. Sense Up Tab., ບໍລິສັດຜະລິດຢາI-World ຈຳກັດ
13. Cimesin Plus Tab., ບໍລິສັດຜະລິດຢາຢອງພຸງ ຈຳກັດ
14. Areum Tab., ບໍລິສັດຜະລິດຢາມີແຣ ຈຳກັດ
15. Esmonplus Tab., ບໍລິສັດຜະລິດຢາຊຳອີກ ຈຳກັດ
16. Jeil Ceramin Q Tab., ບໍລິສັດຜະລິດຢາ Pharvis Korea ຈຳກັດ
17. Perici Tab., ບໍລິສັດຜະລິດຢາເຊອຸ່ນ ຈຳກັດ
18. Femisense Tab., ບໍລິສັດຜະລິດຢາກວາງດົງ ຈຳກັດ
19. Femiyoung Tab., ບໍລິສັດການຢາບູກວາງ ຈຳກັດ
20. Hera Q Tab., ບໍລິສັດຊໍຮຶງ ຈຳກັດ
21. Hepilion Tab., ບໍລິສັດຜະລິດຢາ ດົງກູໄບໂອ ຈຳກັດ
22. Femin-up Tab., ບໍລິສັດການຢາ ອິ່ນຢ່າງ ຈຳກັດ

[ ແຈ້ງຜົນຂ້າງຄຽງ ແລະ ຜົນເສຍຫາຍ]
<ວິທີການແຈ້ງຜົນຂ້າງຄຽງ>
Q1. ຫຼັງຈາກ ກິນຢານີ້ແລ້ວ, ຖ້າເກີດມີຜົນຂ້າງຄຽງ ຂຶ້ນມາ ຈະເຮັດແນວໃດ?
A1. ກ່ອນອື່ນ ຕ້ອງໄດ້ ຕິດຕໍ່ໄປຫາສູນການແພດ ທີ່ເຮົາ ຮັບຢານັ້ນແລ້ວ ແຈ້ງໃຫ້ແພດຊາບ ກ່ຽວກັບຜົນຂ້າງຄຽງ ແລະ ຄວາມຈຳເປັນ ທີ່ຕ້ອງໄດ້ຢຸດເຊົາກິນຢາ ຫຼື ປ່ຽນຢາຊະນິດໃໝ່. 
 ປະຕິບັດຕາມຄໍາແນະນໍາດັ່ງລຸ່ມນີ້ ເພື່ອລາຍງານຜົນກະທົບຂ້າງຄຽງໃຫ້ກັບສູນຄຸ້ມຄອງຄວາມປອດໄພຂອງຢາແຫ່ງສ.ເກົາຫຼີ(KIDS)ຫຼື ໂທປຶກສາສາຍດ່ວນ 1644-6223.
 *ຊ່ອງ​ທາງ​ການ​ແຈ້ງ ຫຼື​ ​ປຶກ​ສາ​ຫາ​ລື​ ກ່ຽວ​ກັບ​ຜົນ​​ຂ້າງ​ຄຽງ​
☑ແຈ້ງທາງອອນລາຍ ຫາສູນ KIDS: kaers.drugsafe.or.kr
☑ ສາຍດ່ວນຂອງສູນຄຸ້ມຄອງຄວາມປອດໄພການຢາເກົາຫຼີ : 1644-6223
 * ຄໍາແນະນໍາວິທີການແຈ້ງຜົນຂ້າງຄຽງ
①ເຂົ້າລະບົບ(kaers.drugsafe.or.kr)ຂອງKIDS ເພື່ອແຈ້ງເຫດການຜິດປົກກະຕິຂອງການໃຊ້ຢາ
②ເຂົ້າໄປໃນເວັບໄຊ້ເທິງນີ້ແລ້ວ ເລືອກລາຍການ reporting menu ສຳລັບປະຊາຊົນທົ່ວໄປ(general public).
③ ປ້ອນຂໍ້ມູນ ເຂົ້າໃນແຕ່ລະລາຍການ ທີ່ສະແດງໃນຫນ້າຈໍ.

Q2. ການແຈ້ງຜົນຂ້າງຄຽງ ຈາກການກິນຢາ Paxlovid ຫາໜ່ວຍງານກ່ຽວຂ້ອງ ປະກອບມີເນື້ອໃນຫຍັງແດ່?
A2. ☑ຂໍ້ມູນຂອງຄົນເຈັບ: ເພດ, ອາຍຸ, ຊື່,
[ສາມາດຂຽນຫຍໍ້ ເປັນຕົວອັກສອນ ລຽນຕາມຊື່ຕົນເອງກໍ່ໄດ້(ຕົວຢ່າງ: Robin Hood → RH​)​]
☑ ຜົນຂ້າງຄຽງ: ອະທິບາຍອາການ ທີ່ຜິດປົກກະຕິ ເປັນລາຍລະອຽດ (ວັນທີເລີ່ມສະແດງອາການຜິດປົກກະຕິ,​ ຫາຍດີ ແລະ ອື່ນໆ).
☑ ຢາທີ່ສົງໃສ: ຊື່ຢາຜະລິດຕະພັນຢາ (Paxlovid), ວັນທີເລີ່ມກິນຢາ
☑ ຂໍ້ມູນຜູ້ແຈ້ງ: ວັນທີຮັບຮູ້ອາການຜິດປົກກະຕິ, ຊື່ຜູ້ແຈ້ງ ແລະ ຂໍ້ມູນ ສຳລັບຕິດຕໍ່
 (ເບີໂທລະສັບ ຫຼື ອີເມວ), ແລະ ອື່ນໆ.
* ຂໍ້​ມູນ​ຂອງ​ຜູ້ແຈ້ງ  ຈະ​ຖືກ​ເກັບ​ຮັກ​ສາ​ ໄວ້​ເປັນ​ຄວາມ​ລັບ​.
